
mitaal ’1” yutas

irarawq ru’ mahikang ’i’ yutas mu. makaquras ku’ tunux niya’.
mamati’ ku’ inlungan niya’. balaiq niya’ ku’ musa’ ’i> qumaluwap.
mamaspat lalapgan ku’ kaal niya’ ka’ hani la.

qutux ka’ ri’ax ga, musa’ kuwing ki’ suway mu’ na’ maliku cku’
tingalangan mitaal 1’ yutas, yaki’ ru’ mama’ mu 1’ Yawi’. musa’ 1’
imuwaag ni’ yutas mu ga, asiki umiyax cku’ ibabawiq ka’ ragragiyax.
gumlug cku’ raniq na’ lahulahu ru’ gawgawng. makiya cami cku’ qutux ka’
gawng na’ uqu’ ga, malngu’ a’ ngaquwaq niyam ru’ asi agal cu’ abag na’
cai’ ku’ suway mu na’ maliku. sitaku’ niya’ cu’ qusiya’ ru’ sinubuwag niya’
cu’ qusiya’ ku’ abag na’ cai’. nubun niyam ru’ lalbing cubalay ke. asikina
ga. kalun mu ku’ suway mu na’ maliku maha’, papanabaq ku’ liqu. tiku liqu
ka’ hani ga, panahiyawhiyaw ’1’ musa’ cku’ ik na’ nguhug su’. cyukun
kuwing niya’ maha’, uwal ga. maganaw ru’ maquwas cami cku’ raniq ka’
a’usa cku’ imuwaag ni’ yutas mu. ini ka’ingasug ru’ tayhuk cami cku’
imuwaag ni’ yutas mu la. kiya tuminok cu’ kari’ na’ qulih ru” mawgi’ cku’
qulih. sitahuk cami ni’ yaki’ cu’ yapi’ ru’ para’.

’1” qaliyan la ga, sikaal cami ni’ yutas ku” waw na’ xuwil ru” qawm.

qutux cu’ ri’ax ka’ ukas a’ waw ga, kumaal ku’ baq ’1’ kumayhul cu’ kug

ka’ gawm maha’, maganaway ta’ cu’ manahu’ ka’ papaganawan qu?
magalaying ’1’ tulqing cku’ kaki’man ku’ gawm. kiya manahu’ cku’
lalalingay na’ gawm ku’ xuwil. ara’ruwa’ rahuwal ku’ hapuy. culingun niya’
kahabaag ku’ lahulahu. ini baqibaqi’ cu’ kiya inu’ ku’ gawm. ini ka’ingasug
ru’ makahtu’ cku’ ik nku’ rawq ka’ kinayhul niya’ nanaq. babaw niya’ la ga,
tulging cku’ buwinah ka’ kaki’man ku’ xuwil. gawm la ku’ manahu’. xuwil
ka’ hani ga, asi niya’ ga pakahaylag 1’ magiyai 1’ hiya’. kahi culingun na’
hapuy ru” manahugqil cku’ kaki’man ku’ xuwil. pungan niyam ku’ kinaal n1’
yutas ka’ waw ka’ hani ru’ asi cami pasiyaq. ani qutux kai’ ga ini cami kaal.
musa’ kuwing 1” imuwaag la ga, sikaal mu ’1’ yaya’ ku’ waw ka inusa’
niyam mitaal ’1’ yutas’. maqas ’1’ yaya’ mu maha’, mhngiq cimu ga, usali 1’
mitaal kari’ariax ’1’ yutas mamu, payux na ku’ baqun ni’ yutas ka’ waw na’
Itaal. kahabaag ka’ wawwaw ka’ baqun ni’ yutas ga, yani ku’ sinbil na’
nanabakis cu’ cunga’ ru’ gaga’ nku’ pinkibagan nku’ Matu’ uwal san n1’
yaya’ ’1’ cami. lumanglung kuwing maha’, cku’ babaw na’ rawrawq ka’

hani ga, yutas mu ku’ capaang gumua’lu’ cami. yutas, kalawkah yo!

